
Nyob zoo sawvdaws rau lub 6 

hlis ntuj nod, xyoo 2018.  Zoo 

siab wb tau tuaj ua Vajtswv 

tes dej num nyob rau ntawm 

lub zos Houy Niam no.  Xyoo 

no yog lub xyoo 3 rau wb tau 

tauj nrog cov menyuam nyob 

tom hom phav Houy Niam 

Christian Youth Center.   

Muaj li 30 tug 

menyuam tuaj 

nrog wb nyob 

tom hom phav 

nod.  Wb tes 

dej num yog saib xyuas cov 

menyuam thiab pab xa thiab 

tos lawv mus kawm ntaub 

ntawv.  Wb tau qhia Vajtswv 

txojlus rau cov menyuam 

thiab. Cov menyuam tau 

kawm hu nkauj, ua Vajtswv 

tes dej num, thiab mob siab 

mus kawm ntaub ntawv rau 

lub xyoo tshiab no.   

Xyoo no peb muaj kev kawm 

ntau yam rau cov menyuam.   

Cov menyuam tau kawm xws 

li, lus Ameslika, Suav, 

Kauvlim, thiab Hmoob.  Cov 

menyuam muaj kawm tshuab 

raj thiab guitar thiab.  

Lub hlis 

nod peb 

tau cog 

zaub coj 

los ua noj 

pub rau cov menyuam.   

Ua tsaug rau cov niam cov 

txiv ua tau tuaj pab thiab npaj 

zaub, txiv xyoob txiv ntoo tuaj 

pub rau cov menyuam tau noj 

thiab. 

Thov Vajtswv foom koob 

hmoov rau sawvdaws ua tau 

pab wb tes dej num nod.   

Yog nej muaj lus yuav tuaj 

xyuas cov menyuam los nrog 

wb tham, hu xov tooj tuaj rau 

wb raws li no:  093-276-0411 

los 082-880-5303.  Ua tsaug. 

Xov Xum Txog Hom 
Phav  
Los Ntawm: Vaamxub Haam  

Dej Num  
Los Ntawm: Nkaujhnub Muas, Niam XF 
Phav 

Kuv tau mus cobqhia nkawm 

ob niam txiv Vaamxub thiab 

niam Vaamxub ua yog ob tug  

saib xyuas cov menyuam 

nyob tom homphav, qhia 

nkawv txog kev saib xyuas 

cov menyuam nyob rau hauv 

hom phav.  

Tsis tas li ntawd xwb, kuv kuj 

tau mus pw nyob rau ntawm 

homphav, kom kuv thiaj li 

mus cobqhia tau cov 

menyuam thiab nrog cov 

menyuam sib raug zoo.   

 

Thiab tsis tag li, kuv ho qhia 

cov menyuam txog kev cog 

zaub cia nyob hauv homphav 

es thiaj li tau noj.  

Kuv thiab cov menyuam peb 

tau sib pab, sib koom tes cog 

ib qhov zaub cia rau hauv 

homphav koj sawvdaws thiaj 

tau ua noj. 

Tsis tas li kuv pom tias muaj 

tej tus menyuam txomnyem 

heev ces kuv ho nrhiav kev 

pab kom lawv tau nyiaj noj su 

thaum lawv mus kawm ntawv.  

Ua Vajtswv tsaug uas kuj 

muaj ob peb tus phoojyws 

lawv kam pab nyiaj tuaj rau 

cov menyuam thiab.  

Kuv tau 

mus koom 

nrog tsev 

kawmntawv 

sib tham 

txog cov 

menyuam kev kawm ntaub 

ntawv nyob rau tom tsev 

kawm ntawv  BanKat uas 

muaj hoob mos ib txog mos 

rau.  

Tsis tas li, peb tau mus yuav 

ib co kivcua coj los rau cov 

menyuam tau siv nyob rau 

ntawm homphav.   

Peb kuj tau yuav peb lub tswb 

coj los mus siv rau ntawm 

homphav rau cov menyuam 

chaw pw thiab chaw noj mov 

kom niam/txiv homphav thiaj 

li tau siv hu cov menyuam rau 

thaum sawv ntxov, noj mov, 

thiab muaj kev kawm nyob 

rau tom homphav nod. 

 

Kuv qhia cov menyuam txog 

kev kawm ntaub ntawv, kev 

nyob ua kev kom sib 

haumxeeb kev sib pab,sib 

hlub, nyob hauv 

homphav,kuv qhia lawv txog 

kev cai tu chaw nyob chaw pw 

chaw noj mov kom huv siab. 

Ua tsaug rau cov niam txiv ua 

tuaj pab lub homphav no rau 

lub hlis nod.  Nej txojkev hlub 

thiab kev pab  ua Vajtswv tes 

dej num yog ib qhov muaj nuj 

nqis rau cov menyuam heev 

kawg li. 

Kev thov Vajtswv rau lub 
hlis nod… Los Ntawm Homphav 

Houy Naim Christian Youth Center 

• Thov Vajtswv pab 

niam/txiv homphav kom 

nkawv uas siab ntev pub tu 

thiab txhawj cov menyuam. 

• Thov Vajtswv rau cov 

menyuam koj lawv mob 

siab kawm ntaub ntawv, 

muaj siab hlub, thiab muaj 

kev sib pab sib rau zoo. 

• Thov Vajtswv rau paub 

ntseeg thiab cov zej zos 

kom lawv muaj siab hlub 

thiab pab homphav. 

• Thov Vajtswv rau koom 

hauv tes dej num kom mus 

zoo raws li Vajtswv pom 

zoo.  

Tej kev uas sim nej siab tsuas yog tej 

uas sawvdaws yeej ib txwm muaj los 

lawm xwb.  Vajtswv yog tus ncajncees, 

nws yuav tsis pub nej nraug tej kev sim 

siab uas nej nyiaj tsis taus.  Thaum nej 

raug tej kev sim siab, Vajtswv yuav pab 

nej ua taus siabntev nej thiaj yuav nyiaj 

taus dhau. I Kaulithaus 10:

 


